
Devaih Kritam Skanda Stotram

ದೇವೈಃ ಕೃತಂ ಸ್ಕಂದಸ್ತೋತ್ರಂ

ದೇವಾಊಚುಃ .
ನಮಃ ಕುಮಾರಾಯಮಹಾಪ್ರಭಾಯ ಸ್ಕಂದಾಯ ಚ ಸ್ಕಂದಿತದಾನವಾಯ .

ನವಾರ್ಕವಿದ್ಯುದ್ದ್ಯುತಯೇ ನಮೋಽಸ್ತು ತೇ ನಮೋಽಸ್ತು ತೇ ಷಣ್ಮುಖ ಕಾಮರೂಪ
.. 13..

ಪಿನದ್ಧನಾನಾಭರಣಾಯ ಭರ್ತ್ರೇ ನಮೋ ರಣೇ ದಾನವದಾರಣಾಯ .

ನಮೋಽಸ್ತು ತೇಽರ್ಕಪ್ರತಿಮಪ್ರಭಾಯ ನಮೋಽಸ್ತು ಗುಹ್ಯಾಯ ಗುಹಾಯ ತುಭ್ಯಂ
.. 14..

ನಮೋಽಸ್ತು ತ್ರೈಲೋಕ್ಯಭಯಾಪಹಾಯ ನಮೋಽಸ್ತು ತೇ ಬಾಲ ಕೃಪಾಪರಾಯ .

ನಮೋವಿಶಾಲಾಮಲಲೋಚನಾಯನಮೋವಿಶಾಖಾಯಮಹಾವ್ರತಾಯ .. 15..

ನಮೋ ನಮಸ್ತೇಽಸ್ತು ಮನೋಹರಾಯ ನಮೋ ನಮಸ್ತೇಽಸ್ತು ರಣೋತ್ಕಟಾಯ .

ನಮೋ ಮಯೂರೋಜ್ಜ್ವಲವಾಹನಾಯ ನಮೋಽಸ್ತು ಕೇಯೂರಧರಾಯ
ತುಭ್ಯಂ .. 16..

ನಮೋ ಧೃತೋದಗ್ರಪತಾಕಿನೇ ನಮೋ ನಮಃ ಪ್ರಭಾವಪ್ರಣತಾಯ ತೇಽಸ್ತು .
ನಮಸ್ತೇ ನಮಸ್ತೇ ವರವೀರ್ಯಶಾಲಿನೇ ಕೃಪಾಪರೋ ನೋ ಭವ ಭವ್ಯಮೂರ್ತೇ
.. 17..

ಇತಿ ಮತ್ಸ್ಯಪುರಾಣೇ ಏಕೋನಷಷ್ಟ್ಯಧಿಕಶತತಮಾಧ್ಯಾಯಾಂತರ್ಗತಂ
ದೇವೈಃ ಕೃತಂ ಸ್ಕಂದಸ್ತೋತ್ರಂ ಸಮಾಪ್ತಂ .

ಮತ್ಸ್ಯಪುರಾಣ .ಅಧ್ಯಾಯ 159/13-17..

matsyapurANa . adhyAya 159/13-17..

